
ՀԱՄԱՅՆՔԻ  ԶԱՐԳԱՑՄԱՆ  ՀՆԳԱՄՅԱ  ԾՐԱԳՐԻ՝  2019  ԹՎԱԿԱՆԻՆ  ԻՐԱԿԱՆԱՑՎԱԾ  ԱՇԽԱՏԱՆՔՆԵՐԻ  ՎԵՐԱԲԵՐՅԱԼ 
Համայնքի զարգացման հնգամյա ծրագիրը կազմվել է Ջրվեժ խոշորացված համայնքի կազմում ներառված երեք բնակավայրերի՝ Ջրվեժ, Ձորաղբյուր և Զովք, հիմնախնդիրների առաջնահերթությունների բացահայտման և դրանց լուծման նպատակով։ 
Հաշվի առնելով բյուջեի եկամուտների սահմանափակ լինելը, ՀԶՀԾ-ում ծրագրերը ներառվել են կիրառելով հնարավորինս քիչ ռեսուրսներ ծախսելով առավելագույն արդյունքի հասնելու սկզբունքը։ 

2019 թվականին ապահովվել է համայնքապետարանի բնականոն գործունեությունը, աշխատակազմի կողմից մատուցվել են համայնքային և հանրային ծառայություններ, որոնց հիմնական մասը՝ Քաղաքացիների սպասարկման գրասենյակում։ Համայնքային ծառայությունների որակի բարձրացման նպատակով ձեռք է բերվել համակարգչային տեխնիկա, որի արժեքը կազմել է 1,013.0 հազ.դրամ և գրասենյակային գույք, որի արժեքը կազմել է 580.0 հազ.դրամ ։ 

Բնակչության կենսապայմանները բարելավելու նպատակով 2019 թվականի ընթացքում կառուցվել է ջրագիծ Ձորաղբյուր բնակավայրի Ազատության և Մասիսի փողոցների որոշ հատվածներում, ընդհանուր առմամբ 2027 գծմ երկարությամբ։ Սուբվենցիոն ծրագրերի շրջանակներում Ձորաղբյուրում սկսվել են նոր ջրագծի կառուցման աշխատանքներ, որոնք ավարտին կհասնեն 2020 թվականի ընթացքում։ Զովքում ջրի պոմպի աշխատանքի խափանման արդյունքում ջրամատակարարման խափանումը վերացնելու նպատակով 2019 թվականին ձեռք են բերվել և «Կոտայք» ՋՕԸ-ին անհատույց օգտագործման են հանձնվել ջրի պոմպ՝ 670.0 հազ.դրամ և էլեկտրական շարժիչ 900.0 հազ.դրամ արժողությամբ։

Համայնքում ենթակառուցվածքների ընդլայնմանն ուղղված գործողությունների շրջանակներում կառուցվել է ասֆալտապատ ճանապարհ Ջրվեժ բնակավայրի մի շարք փողոցներում` 12594.4 քառակուսի մետր մակերեսով։ 

Ասֆալտապատ ճանապարհների ընթացիկ նորոգման և պահպանման համար ծախսվել է 10,159.2 հազ.դրամ։ 

«Եվրասիական զարգացման բանկի» կողմից ֆինանսավորվող՝ ոռոգման համակարգի ներդրման ծրագրին համայնքն ունեցել է ծրագրի ընդհանուր արժեքի 5 տոկոսի չափով ներդրում, որը կազմում է 4,265.9 հազ.դրամ։ 

Բնակիչների անվտանգ տեղաշարժն ապահովելու նպատակով Ջրվեժ բնակավայրում կառուցվել է արտաքին լուսավորության համակարգ՝ 60 հենասյուներով և 65 լուսատուներով։ Համայնքում ձեռք են բերվել և լուսավորության համակարգում տեղադրվել են թվով 40 լեդ լուսատուներ։ Տվյալ ոլորտում կապիտալ ծրագրերի արժեքը կազմել է 11,117.0 հազ.դրամ։ Կատարվել են նաև համակարգի ընթացիկ սպասարկման և շահագործման աշխատանքներ, որոնց համար ծախսվել է 16,769.8 հազ.դրամ։ 

Ձորաղբյուր բնակավայրում կոմունալ հարմարությունների ստեղծման նպատակով կառուցվել է անձրևաջրերի հեռացման համակարգ 198 գծմ երկարությամբ։ Այս ծրագրի գծով ծախսերը կազմում են 3,660.4 հազ.դրամ։ 

2019 թվականի ընթացքում համայնքի բոլոր բնակավայրերում  համաձայն հաստատված ժամանակացույցի իրականացվել են բնակչությանն ու տնտեսվարող սուբյեկտներին աղբահանության մատուցման, տարածքների սանիտարական մաքրման և աղբի հեռացման ծառայություններ։ Իրականացվել են կապիտալ ծախսեր աղբատար մեքենաների հիմնանորոգման համար։ 

Համայնքում շրջակա միջավայրի պահպանության և բնակչության անվտանգության ապահովման նպատակով իրականացվել են թափառող կենդանիների վնասազերծման, մասնավորապես՝ շների ստերջացման աշխատանքներ։ 

Հաշվետու տարում բուժ. ամբուլատորիաներին դրամաշնորհի հատկացման անհրաժեշտություն չի առաջացել, քանի որ պետության կողմից վերջիններիս ֆինանսավորումը բավարարել է ծախսերի իրականացման համար։ 

Համայնքապետարանը ինչպես նախորդ տարիներին, այնպես էլ 2019-ին, մասնակցություն է ունեցել Հայաստան համահայկական հիմնադրամի դրամահավաքին (100.0 հազ.դրամ), վճարում է համայնքների միությանն անդամակցության անդամավճար (103.4 հազ.դրամ)։ 

Հայ առաքելական եկեղեցու գործունեությանը ցուցաբերվել է աջակցություն, որի շրջանակներում համայնքի երեխաներին տրվել են նվեր-փաթեթներ։

«Ջրվեժի երիտասարդներ» կրթամշակութային ՀԿ-ին տրվել է 250.0 հազ.դրամի չափով դրամաշնորհ՝ մշակութային միջոցառում անցկացնելու նպատակով։

Ամանորյա միջոցառումների շրջանակում համայնքում գործող միջնակարգ դպրոցների առաջինից չորրորդ դասարանի աշակերտներին, մանկապարտեզի սաներին տրվել են ամանորյա նվեր-փաթեթներ՝ թվով 350 հատ։ 

Ջրվեժ բնակավայրում մանկապարտեզի կառուցման և Զովք բնակավայրում մանկապարտեզի շենքի կապիտալ վերանորոգման նպատակով կազմակերպվել է գնումների գործընթաց, կնքվել է վերը նշված աշխատանքների նախագծա-նախահաշվային փաստաթղթերի մշակման աշխատանքների գնման պայմագիր։
«Ձորաղբյուրի մանկապարտեզ» ՀՈԱԿ-ի պահպանմանն ուղղվել է 25,772.8 հազ.դրամ՝ թվով 60 երեխայի նախադպրոցական կրթությունն ապահովելու նպատակով։ Հաշվետու տարվա չորրորդ եռամսյակից «Ձորաղբյուրի մանկապարտեզ» ՆՈՒՀ ՀՈԱԿ-ում սկսել է գործել երրորդ խումբ։

Համայնքի երեխաների արտադպրոցական դաստիարակությունն ապահովելու համար ծախսվել է 19,555.8 հազ.դրամ, որի արդյունքում 110 երեխա ստացել է երաժշտական նախնական կրթություն։ Դպրոցի սաները մասնակցելով մի շարք մրցույթների և փառատոնների, զբաղեցրել են պատվավոր հորիզոնականներ։ 

Դրամաշնորհ է հատկացվել նաև միջնակարգ դպրոցներին 3,421.0 հազ.դրամի չափով։ 

Բնակչության սոցիալական պաշտպանվածության ապահովմանն ուղղվել են 2,130.0 հազ.չափով դրամական միջոցներ, որով 71 ընտանիքի ցուցաբերվել է ֆինանսական օժանդակություն, որոնց թվում արցախյան ազատամարտի զոհերի 15 ընտանիքների։ Հասարակական մի շարք կազմակերպությունների և անհատ բարերարների հետ համագործակցության արդյունքում թվով 86 ընտանիք ստացել է բնաիրային օգնություն։ Այդ համագործակցությունների շրջանակներում նաև կազմակերպվել են խոցելի խմբերի համար գիտելիքաստեղծ դասընթացներ։ Սոցիալական աշխատողի կողմից տարվա ընթացքում իրականացվել են շուրջ 140 տնայցեր՝ սոցիալապես խոցելի խմբերի հայտնաբերման, հաշվառման և առաջնային կարիքների գնահատման նպատակով։
Համայնքի 2019 թ.  նախատեսված և կատարված աշխատանքներն ըստ ծրագրերի
	Ցուցանիշներ
	2019 թ. ճշտված պլան
(հազ. դրամ)
	2019 թ. փաստացի (հազ. դրամ)
	2019 թ. կատարողական, %

	ԸՆԴԱՄԵՆԸ ԾԱԽՍԵՐ
	
	
	

	Ոլորտ 1. Ընդհանուր բնույթի հանրային ծառայություններ
	
	
	

	Ծրագիր 1.Համայնքապետարանի աշխատակազմի պահպանում
	100,071.4
	89,150.0
	89.1 %

	Ոլորտ 2. Պաշտպանության կազմակերպում
	
	
	

	Ծրագիր 1.Պաշտպանության կազմակերպմանն
ուղղված միջոցառումների իրականացում
	830.00
	0
	-

	Ոլորտ 3. Արտակարգ իրավիճակներից բնակչության պաշտպանություն և քաղաքացիական պաշտպանության կազմակերպում
	
	
	

	Ծրագիր 1.Փրկարար ծառայությունների իրականացում
	800.00
	0
	-

	Ոլորտ 4. Քաղաքաշինություն և կոմունալ տնտեսություն
	
	
	

	Ծրագիր 1. Համայնքի արտաքին լուսավորության համակարգերի և ջրագծերի կառուցում, պահպանում, արդիականացում
	160,670.2
	104,225.0
	64.8 %

	Ոռոգման համակարգի կառուցում
	4,265.9
	4,265.9
	100 %

	Ոլորտ 6. Տրանսպորտ
	
	
	

	Ծրագիր 1. Ներհամայնքային ճանապարհային տնտեսության պահպանություն և արդիականացում
	72,761.6
	72,281.8
	99.3 %

	Ոլորտ 8. Կրթություն
	
	
	

	Ծրագիր 1. Ջրվեժ համայնքում նախադպրոցական կրթության ծառայությունների մատուցում
	42,546.2
	25,772.8
	60.6 %

	Ծրագիր 2. Ջրվեժ համայնքում արտադպրոցական դաստիարակության ծառայության մատուցում
	19,926.4
	19,555.8
	98.1 %

	Ծրագիր 3. Աջակցություն համայնքի միջնակարգ դպրոցներին
	3,850.0
	3,421.0
	88.9 %

	Ոլորտ 9. Մշակույթ և երիտասարդության հետ տարվող աշխատանքներ
	
	
	

	Ծրագիր 1. Մշակութային, մարզական և հոգևոր կյանքի աշխուժացում
	4,356.0
	1,875.6
	43.1 %

	Ոլորտ 10. Առողջապահություն
	
	
	

	Ծրագիր 1. Ջրվեժ համայնքի բուժ. ամբուլատորիաներին դրամաշնորհների հատկացում
	1,400.00
	0
	

	Ոլորտ 12. Սոցիալական պաշտպանություն
	
	
	

	Ծրագիր 1. Աջակցություն համայնքի սոցիալապես  անապահով բնակիչներին
	3,210.0
	2,130.0
	66.4 %

	Ոլորտ 14. Շրջակա միջավայրի պահպանություն
	
	
	

	Ծրագիր 1. Համայնքի տարածքում աղբահանության և սանիտարական մաքրման աշխատանքների իրականացում, Ջրվեժ բնակավայրում ջրահեռացման համակարգի կառուցում
	106,685.7
	95,370.7
	89.4 %


Հավելված


ՀՀ Կոտայքի մարզի Ջրվեժ համայնքի


ավագանու 2020 թվականի 


մարտի 13-ի N 13-Ա որոշման











